КОМИ РЕСПУБЛИКАСА ЮРАЛЫСЬЛÖН ИНДÖД
"Коми Республикаса Юралысьлöн да Коми Республикаса Правительстволöн Администрация йылысь" Коми Республикаса Юралысьлöн 2002 во февраль 1 лунся 64 №-а Индöдö вежсьöмъяс пыртöм йылысь

Шуа:

1. Пыртны "Коми Республикаса Юралысьлöн да Коми Республикаса Правительстволöн Администрация йылысь" Коми Республикаса Юралысьлöн 2002 во февраль 1 лунся 64 №-а Индöдö татшöм вежсьöмъяс:

Коми Республикаса Юралысьлöн да Коми Республикаса Правительстволöн Администрация йылысь положениеын, мый вынсьöдöма Индöдöн (содтöд):
I юкöдса 4 пунктö содтыны татшöм мöд сёрникузя:

"Дженьыд ним – КР Юралысьлöн да КР Правительстволöн Администрация.";

 II юкöдын:

1) 1 пунктын:

а) содтыны öкмысöд да дасöд абзацъяс:

"видзны Россия Федерацияса законодательство серти государственнöй гусятор;

 олöмö пöртны мобилизуйтöм дасьтöмын да мобилизация юкöнын государственнöй политика;";
б) öкмысöд абзац лöсялöмöн лыддьыны дас öтиöд абзацöн;

2) 2 пунктын:

содтыны кызьöд – кызь нёльöд абзацъяс:

"могмöдö уджöн законодательстволöн корöмъяс серти государственнöй гусятор дорйöмын режимно-секретнöй юкöдув;

Россия Федерацияса законодательство серти техника боксянь дорйö юöр;

видзö государственнöй власьт мукöд органъясöн, предприятиеясöн, учреждениеясöн да организацияясöн налы сетöм юöръяс, кутшöмъяс кутöны государственнöй гусятор, а сідзжö юöръяс, кутшöмъясöс видзöны найö гусьöн;

олöмö пöртö гражданалысь правояс чинтöм кузя да йöзлы, кодъяс тöдöны либö вöлі тöдöны государственнöй гусятор йылысь юöръяс, кокньöдъяс сетöм кузя законодательствоöн индöм мераяс; 
пыртö Коми Республикаса государственнöй власьт полномочнöй органъясö, Коми Республикаса государственнöй мукöд органö государственнöй гусятор видзан система бурмöдöм кузя вöзйöмъяс;".  

2. Тайö Индöдыс вынсялö сійöс кырымалан лунсянь.

Коми Республикаса Юралысь                                                    В.Торлопов

